
I. Til sjávarútvegsráðherra um síldveiðar fyrir Norðurlandi.

Frá Ragnari Arnalds.

Telur ekki sjávarútvegsráðherra að óhætt sé að leyfa einhverjar tilrauna-
veiðar á síld fyrir Norðurlandi með reknetum .

II. Til menntamálaráðherra um réttindi grunnskólakennara.

Frá Ragnari Arnalds.

Er ekki í undirbúningi af hálfu menntamálaráðuneytisins að gefa þeim,
sem kennt hafa við grunnskóla undanfarin ár án prófs frá kennaraskóla, kost
á að afla sér fullra réttinda með sumarnámskeiðum, bréfaskólanámi eða nám-
skeiði við Kennaraháskólann Í uppeldis- og kennslufræðum?

III. Til samgönguráðherra um símamál.

Frá Ragnari Arnalds.

1. Má ekki vænta þess, að símstöðvar á Siglufirði, Sauðárkróki og annars
staðar, þar sem myndast hafa langir biðlistar eftir síma, verði stækkaðar
án frekari tafar?

2. Hvaða áform eru um lagningu sjálfvirks síma um sveitir Skagafjarðar- og
Húnavatnssýslna ?

3. Hvenær er þess að vænta, að sjálfvirki síminn milli höfuðborgarsvæðisins og
Vestfjarða, Norður- og Austurlands komist í það horf, að notendur þurfi ekki
að eyða löngum tíma í það eitt að bíða eftir sambandi?

4. Er ekki stefnt að því að endurskoða gjaldskrá landssímans með það fyrir
augum að hún verði sanngjarnari gagnvart fólkinu í dreifbýlinu, t. d. með
því að ákveða að samtöl milli notenda, sem hafa sama svæðisnúmer, teljist
aðeins eitt skref hvert, eins og er á höfuðborgarsvæðinu?


